
Lakuako Gobernuko aholkulariek 
garbi dute lehendakariaren mezuak 
egunero luzatu behar direla; horreta-
rako etengabe ari da obrak inaugura-
tzen edo ekitaldietan parte hartzen. 
Halaxe ziurtatzen du marketina: bere 
irudia Eitb-n eta beste medio batzue-
tan zabalduz. Testuinguru horretan 
kokatuko nuke zalaparta handiz ira-
garri duen Enpleguaren eta suspertze 
ekonomikoaren aldeko Esparru Pro-
grama 2017-2020; hurrengo lau ur-
teetan 8.800 milioi euro bideratuko 
lituzke horretara. Plan horrekin –ez 
da batere berria, bestalde– 45.000 
lanpostu sustatu nahi ditu, 6.000 en-
presa lagundu eta 100 ikerkuntza 
proiektu berri finantzatu, beste hain-
bat helbururen artean.
 Bai, propaganda usaina dauka. 
Eta gogorarazten du Felipe Gonzá-
lez bere “milioi enplegu” leloarekin 
edo orain Rajoy Katalunian 4.200 
milioi euro inbertitu behar ditue-
la esan duenean, subiranotasunari 
erantzunez. Hemen, EAEn, nahastu 
digute enplegu sorrera jubilatuko 
diren langile finkoen ordezkapena-
rekin (9.000), hala nola AHT, Donos-
tialdeko metroa, Ezkerraldeko parke 
teknologikoa, BioGurutzeta edo Pa-
saiako eraberritzea. 
 %12ko langabezia tasaren aurrean, 
gazteen %50 lanik gabe eta 45 urtetik 
gorako milaka langabetu daudenean, 
luzatu nahi den mezua da enplegua 
sortzeko borondatearena. Baina nola-
ko enplegua? Hain prekarioa? Nolako 
enpresak? Non? Badaukagu esperien-
tziarik deslokalizazioez asko daki-
ten multinazionalekin, Lakuak zerga 
abantaila handiak eman eta gero joan 
egin direnak. Ez digute esan nondik 
aterako diren milioi horiek guztiak, 
egiazko zerga erreforma ez bada egi-
ten. Hori gabe ez da diru nahikorik 
izango halako planentzat. Dena gera-
tuko litzateke propaganda hutsean, 
eta usain hori hartzen zaio dagoeneko.

Pasa den abenduaren 29an Bilboko ho-
tel esanguratsuenetako bat, Begoñako 
basilika ondoan dagoen Hotel Occiden-
tal, Barceló katearen eskuetan erori zen. 
Azpikontrataturiko Samsic Iberia en-
presarentzat lanean ari diren bederatzi 
garbitzaileetatik zazpik, euren lanpos-
tuak arriskuan zituztela ikusita –kontra-
tua martxoaren 31n amaitzen zen– gre-
bari ekin zioten martxoaren 20an ELA 
sindikatuaren babesarekin.
 Astebeteko borrokaren ondoren akor-
dioa lortu dute enpresarekin eta emaku-
me langileek euren lanpostuei eutsi ahal 
izango diete; orain arte zituzten lan-bal-
dintzak ere bermatuta izango dituzte.
 Barcelók subrogazioa ukatu nahi zien 
langileoi eta lurraldeko hitzarmenaren 
ordez estatu mailakoa ezarri, baldin-
tza oso kaskarrekin: lanbide arteko gu-
txieneko soldatara ere iristen ez den 
ordainsaria eta logela 2 eurotan garbi-
tzeko presioa, besteak beste.
 Ez da kasu bakarra. Barcelók Bilbon 
duen beste hotelean Constant garbiketa 
enpresa ari da eta honen jabeekin lan
-gatazka gogorra izan dute NH Villa de 
Bilbaon ari diren garbitzaileek, antzeko 
egoera jasaten ari baitziren.
 ELAko Zerbitzuen arduradun Iña-
ki Olidenen ustez “Constant, Acciona, 

Samsic eta zerbitzuak eskaintzen di-
tuzten antzeko beste enpresak beneta-
ko lakra soziala dira, prekarietate eta 
esplotazioa hedatzen dute jartzen di-
ren tokian”.

Outsourcing-aren ondorioak
Zerbitzuen azpikontratazio eta outsour-
cing-aren ondorioak jasan ditu hotele-
tako garbitzaileen edo logeletako ka-
mareren sektoreak: soldata oso baxuak, 
logelako ordainsari penagarriak, segur-
tasun planen eta gaixotasun laboralen 
prebentzio falta, ikusezintasuna...
 Hain justu, euren egoeraren berri 
eman eta sindikatuetatik harago an-
tolatzeko sortu da Las Kellys elkartea. 
Espainiako Estatuan emakume garbi-
tzaileek daramaten borroken katali-
zatzaile bihurtu da eta elkartasun eta 
babes osoa erakutsi die Hotel Occiden-
taleko langileei.
 Begoñako hoteleko garbitzaileen gre-
bak iraun bitartean, Barceló saiatu da 
eragina gutxitzen, haien lana ordezka-
tzeko langileak kontratatuz, baina Lan 
Ikuskaritzak 30.000 euroko isuna jarri 
dio, ELAren esanetan. Konpainia ataka 
estuan geratu da eta azken egunotan ne-
goziaziotan aritu dira: martxoaren 31n, 
ostiral goizez, itxi dute akordioa. “Orain 
Kelly batzuk zarete!” dio garaipenaga-
tik zoriontzeko bidalitako Twitterreko 
txioetako batek.

Bi eurotan ezin da logelarik 

